
ТЕБРИКАР
                      12-январь РФ-дин прокуратурадин Югъ я
Гьуьрметлу райондин прокуратурадин работникар!
За квез ва прокуратурадин хиле кIвалах авур ветеранриз пешекарвилин сувар 

- Россиядин Федерациядин прокуратурадин Югъ рикIин сидкьидай мубаракзава.
Прокуратурадин работникри закон эвелимжи чкадал хьун таъминаруник, агьа-

лийрин ихтиярар, обществода гьалар къайдадик кваз хуьник, тахсиркарвилерихъ 
галаз женг чIугуник лайихлу пай кутазва.

Заз а кардихъ инанмишвал ийиз кIанзава хьи, гележегдани прокуратурадин 
работникар государстводин интересар хуьнив, агьалийрин законлу ихтиярар ва 
азадвилер таъминарунив виниз тир жавабдарвилелди эгечIда, абуру гележегдани 
пешекарвилин адетар хуьда ва артмишда, Ватандиз ва Закондиз намуслудаказ ва 
вафалудаказ къуллугъда.

Заз квехъ сагъламвал, кIвалахда агалкьунар хьана кIанзава!
     «Сулейман-Стальский район» муниципальный райондин Кьил
                                                                                     Н. Абдулмуталибов

                              13-январь Россиядин печатдин Югъ я
Россиядин Федерациядин печатдин Йикъахъ галаз алакъалу яз за «Куьредин ха-

барар» газетдин редакциядин коллективдиз, анин ветеранриз, хуьрерин мухбирриз 
13-январь – чпин пешекарвилин суварин Югъ мубаракзава. 

Куьне, хиве авай жавабдарвал аннамишуналди, общественностдин фикир ара-
дал гъунин карда активдаказ иштиракзава, пешекарвилин буржи лайихлудаказ 
кьилиз акъудзава. Район экономикадин, яшайишдин, культурадин рекьерай вилик 
тухуник редакциядин коллективди гележегдани еке пай кутадайдак, газетда чпиз 
фикир гузвай месэлайрин кьадар йисалай-суз артух жедайдак, гузвай материал-
рин, ам вич туькIуьрунин ери къвердавай виниз хкаждайдахъ за кIевелай инан-
мишвал ийизва.

Куь коллективдихъ яратмишунрин кIвалахда еке агалкьунар, сагъламвал хьу-
рай!

     «Сулейман-Стальский район» муниципальный райондин Кьил
                                                                                     Н. Абдулмуталибов

Россиядин прокуратурадин работникри 12-январдиз пешекарвилин югъ 
къейдзава. Государстводин гуьзчивалдай къурулуш тир прокуратура баркаллу 
рехъ фенва. Россиядин прокуратура пачагь 1 Петрди 1722-йисуз акъудай Указ-
дин бинедаллаз тешкилнай. Ана, кьилди къачуртIа, икI лагьанвай: «Сенатда гене-
рал-прокурор жен». Гьайиф хьи, Россиядин прокуратурдиз талукь тир гьуьжетар 
государстводин механизмайра мукьвал-мукьвал политикадин къугъунриз элкъ-
везва. 1917-йисан революция гъалиб хьайидалай гуьгъуьниз прокуратура бур-
жуазиядин институт яз малумарнай ва ам кардикай хкуднай. Гуьгъуьнлай, яни 
I922-йисуз, ам мад тешкил хъувуна. Гьа икI, 1995-йисан 29-декабрдиз Россиядин 
Федерациядин Президентди прокуратурадин югъ сувар яз къейд авуниз талукь 
яз акъудай Указдин бинедаллаз Россиядин прокуратура тешкилай тарихдин югъ 
тайинар хъувуна.

Гьар йисан 13-январдиз Россиядин печатдин, прессадин векилри пешекар су-
вар къейдзава. И юкъуз, 1703-йисан 13-январдиз Россиядин пачагь 1 Петрдин буй-
ругъдалди уьлкведин массовый информациядин сад лагьай такьат – «Ведомости» 
газетдин сад лагьай нумра акъатнай.

1917-йисалай кьулухъ Россиядин печатдин югъ 5-майдал – Советрин Союздин 
кьилин газет тир «Правда»-дин сад лагьай нумра акъатай йикъал хутахнай ва и 
сувариз «Советрин печатдин Югъ» тIвар ганай.

Анжах 1991-йисуз РФ-дин Верховный Советдин Президиумдин «Россиядин 
печатдин Йикъан гьакъиндай» къарардалди Россиядин массовый информациядин 
такьатра зегьмет чIугвазвайбурун сувар тарихдин йикъал – 13-январдал хкана.

  Райондин уьмуьр: мярекатар ва лишанлу вакъиаяр

Кьасумхуьрел ЦIийи йисан шадвилер

ЦIийивилер вахтунин истемишун я
Эхиримжи йисара обществода дегишви-

лер кьиле физва, цIийивилер кардик акат-
зава. Обществодин гьи хел къачуртIани, 
анра уьмуьрдиз кечирмишзавай проек-
трин ва программайрин кьадарни гзаф я. 
ЦIийивилер – ибур алай аямдин вахтунин 
истемишунар я. И йикъара кьиле фейи 
райондин образованидин организацийрин 
руководителрин  совещанидални и  хиле       
уьмуьрдиз кечирмишзавай проектар, вахту-
ни истемишзавай цIийивилер веревирдна.

Совещанидин кIвалахда муниципаль-
ный райондин Кьил Нариман Абдулму-
талибова, райадминистрациядин Кьилин 
заместителар тир Лацис Оруджева, Абу-
талиб Фатулаева, образованидин управле-
нидин пешекарри, «Информационно-ме-
тодический центр» МКУ-дин методистри, 
образованидин идарайрин руководителри 
ва муаллимри, СМИ-дин векилри ишти-
ракна.

Алай месэлайрикай куьрелди лугьунал-
ди, совещание райондин образованидин 
управленидин начальник Гьуьсейн Ших-
бабаева ачухна ва кьиле тухвана.

Совещанидал образованидин органи-
зацияр материально-технический жигьет-
дай таъмин хьунин месэладай «ИМЦ» 
МКУ-дин административно-хозяйствен-

ный отделдин начальник Руслан Алимир-
зоев рахана. Ада къейд авурвал, кIелунин 
йисан сифтедилай эгечIна образованидин 
организацийра са жерге тамамвилихъ 
агалкьунин месэлаяр гьялнава. Кьилди 
къачуртIа, образованидин идарайра ши-
рер ва киреж ягъунин кIвалахар тухвана, 
ЦIийи Макьарин юкьван школада водо-
провод ремонт авунин, Радим Халикьован 
тIварунихъ галай Кьулан СтIалрин юкьван 
школада цIаяр хъийидай пичер дегишару-
нин, Агъа-СтIалрин Къазмайрин аялрин 
бахчада компрессорный тадаракар ремонт 
авунин, Сийидрин ва Алкьвадрин юкьван 
школайра пардин (бугъадин) пичер, Испи-
крин, Чуьхверхуьруьн, Курхуьруьн, Агъа-
Хъартасрин, Вини-Хъартасрин школайра 
газдин тадаракар дегишарунин ва маса 
кIвалахар тухвана. Школаяр ва аялрин бах-
чаяр патал интерактивный доскаяр, ком-
пьютеррин техника, мебель маса къачуна, 
пожарный сигнализация ремонт хъуву-
на. «Образование» федеральный проект      
уьмуьрдиз кечирмишунин сергьятра аваз 
6 школада цифровой ва гуманитарный 
профилдин «Точка роста» Центраяр та-
даракламишна, ида шегьерринни хуьре-
рин ва поселокрин школайрин арада авай 
атIун тIимил хьунал гъида. Дагъустан Ре-
спубликадин Кьил Владимир Васильеван 
«150 школа» проектдай образованидин 
5 идарада ремонтрин кIвалахар тухвана. 
Алай вахтунда са шумуд школада чими-
вал авай санузелар ва медицинадин каби-
нетар тадаракламишна акьалтIарзава.

Кьилдин пункт яз совещанидал 20I9-
йисан 28-ноябрдиз кьиле фейи образо-
ванидин идарайрин руководителрин со-
вещанидин протоколдин месэлаяр гьялун 
веревирдна. И месэладай ЦIийи поселок-
дин     юкьван  школадин  директор  Бег 
Ягъибегов ва Кьасумхуьруьн 3-нумрадин 

аялрин бахчадин заведующий Раиса Ами-
нова рахана. Абуру къейд авурвал, ДР-дин 
Кьил Владимир Васильеван «150 школа» 
проектдай ЦIийи поселокдин школада 
цIаяр хъийидай пичер эцигна, цин гьамбар-
хана ремонтна, трансформатор дегишарна, 
Кьасумхуьруьн 3-нумрадин бахчада муни-
ципальный райондин администрациядин 
ва кьилдин ксарин инвестицийрин такьа-
тралди материально-технический база 
мягькемарна, хцидаказ акъвазнавай хей-
лин месэлаяр гьялна.

Райондин администрациядин Кьилин 
заместитель Абуталиб Фатулаева сове-
щанидин иштиракчияр образованидин 
организацияр категорирование ва паспор-
тизация авунин цIийи къайдайрихъ галаз 
танишарна. Кьилди къачуртIа, ам РФ-дин 
Гьукуматди 1006-нумрадик кваз 2019-йи-
сан 2-августдиз кьабулай «Об утверждении 
требований к антитеррористической за-
щищенности объектов Министерства про-
свещении РФ и объектов, относящихся к 
сфере деятельности Министерства просве-
щения РФ, и формы паспорта безопасности 
этих объектов» къарардихъ галаз кьадайвал 
тестикьарнавай образованидин объектар 
терроризмдин гьерекатрикай хуьнин асул 
истемишунрал гегьеншдиз акъвазна. Шко-

лайрин директорриз Абуталиб Фатулаева 
хатасузвилин цIийи паспортар 2020-йисан 
1-кварталдин эхирдалди оформление авуна 
акьатIарун ва абур къайдаяр хуьдай орган-
рихъ галаз кьадайвал авун меслят къалурна.

Совещанидал рахай ксарин гафариз, те-
клифриз баян гун яз муниципальный рай-
ондин Кьил Нариман Абдулмуталибова 
къейд авурвал, образованидин идарайрин 
руководителри ва пешекарри чпин кIвалах 
менфятлувал, нетижаяр гудайвал, кар чиз 
тешкилун лазим я. Ам образованидин ор-
ганизацийра рехъ гузвай кимивилерал, гьял 
тавунвай месэлайрални гегьеншдиз акъваз-
на, абур арадай акъуддай меслятар, рекьер 
къалурна.

Совещанидин сергьятра аваз Н. Ш. 
Абдулмуталибовав школьникриз ва же-
гьилриз ватанпересвилин тербия гунин 
кIвалахда агалкьунрай райондин физиче-
ский культурадин, спортдин, туризмдин 
ва жегьилрин крарай Комитетдин руко-
водитель Надыр Эфендиевав, «ИМЦ» 
МКУ-дин кьилин пешекар Маина Алик-
беровадив, Кьасумхуьруьн 1-нумрадин, 
Агъа-СтIал Къазмайрин, Радим Халикьо-
ван тIварунихъ галай Кьулан СтIалрин 
юкьван школайрин директоррин терби-
ядин рекьяй заместителар тир Айишат 
Кьасумовадив, Шамсият Ханвердиевадив, 
Эльвина Гуьлмегьамедовадив ва Кьулан 
СтIалрин юкьван школадин вожатый Яна 
Мегьамедовадив Дагъустан Республика-
дин жегьилрин крарай Министерстводин 
Чухсагъулдин чарар, Цмуррин юкьван 
школадин директор Абдулнасир Ханвер-
диевав райондин физический культурадин, 
спортдин, туризмдин ва жегьилрин крарай 
Комитетдин Гьуьрметдин грамота вахкана.

Текст кхьейди ва шикил ягъайди Хаз-
ран Кьасумов я         

      Райондин уьмуьр: мярекатар ва лишанлу вакъиаяр

Кьасумхуьрел ЦIийи йисан шадвилер

И йикъара райондин муьжуьд школа-
диз цIийи автобусарни хтанва.

Алидхуьрел 150 чкадин вири пата-
рихъай хъсан еридин, туькIвей школа 
эцигна акьалтIарзава.

Экономикадин хиляй райондихъ хьан-
вай нетижаяр сифтени-сифте вири жуь-
редин налогар са кьадар артухни алаз 
кIватIиз хьунилай, Дагъустан Респу-
бликадин Кьил Владимир Васильеван 
гуьзчивилик кваз кьиле физвай програм-
майра ва проектра иштирак авунилай ва 
гьакIни чи районда авай мергьеметлу ин-

санри гузвай куьмекрилай аслу яз хьан-
вайди я.

Ибур акъатзавай йисуз чи районди 
къазанмишнавай баркаллу дережаяр я. 

Гьелбетда, кIвалахар мадни хьана. 
Вирибурукай инал рахунни виже къвез-
вач. Амма са кар кьетIендиз тестикьариз 
кIанзава: райондихъ хьанвай агалкьунар 
- им чи гьар са хиле зегьмет чIугвазвай 
пешекаррин - муаллимрин, духтуррин, 
хуьруьн майишатдин работникрин, сан-
лай къачурла, вири чи зегьметкеш халкь-
дин гьунарар я.

Алукьзавай цIийи йисузни, фикирар 
ва къуватар сад авуна, чна райондин ви-
лик акъвазнавай вири месэлаяр кьилиз 

акъуддайдак за дериндай 
умуд кутазва.

ЦIийи йисуз къуй куь 
кIвалера цIийи бахтар, бе-
рекатар хьурай. Къуй куь 
вири экуь мурадар кьилиз 
акъатрай!

Райондин Кьил Нариман 
Абдулмуталибован метле-
блу рахунрилай гуьгъуьниз 
районда кардик квай аял-
рин музыкальный школа-
дин хордин коллективди 
«ЦIийи йис» мани тамамар-
на, райондин аялрин ярат-
мишунрин КIвалин гадай-
рин дестеди зиринг кьуьл 
авуна.

ЦIийи йисан суварин концертдин 
чIехи программа жуьреба-жуьре гзаф 
нумрайрикай ибарат тир. Сад-садан гуь-
гъуьналлаз майдандиз райондин Культу-
радин Дворецдин работникар ва жаван 
манидарар экъечIна, манияр лугьуналди, 
кьуьлер авуналди ва лезги халкьдин ма-
кьамар тамамаруналди ЦIийи йисан су-
варин мярекат мадни гурлу авуна.

Концертдин программадин нумрай-
рин арайра лотореядин билетар къугъва-
на, жуьреба-жуьре конкурсар, къугъунар 
кьиле тухвана.

Суварин мярекатдин вахтунда анал 
кIватI хьанвайбуруз атирлу чай гунни 
тешкилнавай.

Гурлудаказ ва махлукьатдин еке ишти-
раквал аваз кьиле фейи суварин шадви-
лер яргъалди давам хьана.

                                Хазран Кьасумов
Шикилра: Кьасумхуьрел ЦIийи йи-

сан суварин шадвилер кьиле физва.
Шикилар автординбур я.  

Н. Ш. Абдулмуталибова ДР-дин  
агъсакъалрин Советдин заседани-
да иштиракна

2019-йисан 29-декабрдиз Дагъустан Республикадин Кьил 
Владимир Васильева республикадин агъсакъалрин Советдин 
кIвалахдин нетижаяр кьунин заседание кьиле тухвана. ДР-дин 
Кьилин патав и Совет регионда вилик акъвазнавай обществен-
но-политический ва экономикадин важиблу месэлаяр гьялунин 
карда агъсакъалри иштиракун патал арадал гъанвайди я.

Гьукуматдин и мярекатда республикадин исполнительный 
властдин органрин руководителри, муниципальный районрин 
ва шегьеррин кьилери, гьабурукай яз Сулейман-Стальский рай-
ондин Кьил Нариман Абдулмуталибова, райондин агъсакъалрин 
Советдин председатель Аслан Асланова иштиракна.

Заседанидин иштиракчияр тебрик авуналди, Владимир Васи-
льева Дагъустандин хушбахтвал патал тухузвай кIвалахдин те-
реф хуьнай агъсакъалрин Советдин членриз чухсагъул лагьана. 
Къейд авун лазим я хьи, ДР-дин Кьил Владимир Васильев ви-
ликдай республикадин Кеферпатан, Дагълух, Центральный ва 
Кьиблепатан территориальный округрин агъсакъалрин Советрин 
векилрихъ галаз кьилди-кьилди гуьруьшмиш хьанай. Ихьтин 
кIвалахди, Владимир Васильеван гафаралди, алай вахтунин кар 
алай месэлаяр гьялунин карда агъсакъалрин тежриба желб аву-
низ куьмекда. ГьикI лагьайтIа, уьлкведин ва региондин тарихдин 
вакъиайра чIехи несилди еке роль къугъвайди я. ДР-дин Кьили 
вичин кIвалахда къенлай кьулухъни агъсакъалрин куьмекар, мес-
лятар, тереф хуьнар гьисаба кьада.

Заседанидал ДР-дин Кьил Владимир Васильев регион социаль-
но-экономический рекьерай вилик тухунин месэлайрикайни раха-
на.

Заседанидал ДР-дин Халкьдин Собранидин Председателдин 
заместитель Елена Ельникова ва ДР-дин агъсакъалрин Советдин 
председатель Абдулла Мегьамедов рахана, абуру Дагъустандин 
гзаф миллетрикай ва динрикай ибарат тир общетсво вилик туху-
нин, четинвилер алудунин карда республикадин агъсакъалрин Со-
ветди тухузвай метлеблу кIвалах къейдна.

Республикадин агъсакъалрин Советдин заседание Махачкъа-
лада В. Ленинан тIварунихъ галай Центральный площадь шад 
гьалара ачухунин мярекатдал ацалтна. Шадвилера ДР-дин Кьил 
Владимир Васильева, ДР-дин премьер-министр Артем Здунова, 
ДР-дин Кьилин ва Гьукуматдин Администрациядин Руководитель 
Владимир Иванова, Махачкъаладин мэр Салман Дадаева, мини-
стерствойрин ва ведомствойрин руководителри, республикадин 
парламентдин депутатри, районрин ва шегьеррин кьилери… иш-
тиракна.

Гуьгъуьнлай ДР-дин Кьил Владимир Васильев, муниципалите-
трин кьилерихъ ва агъсакъалрин Советрин векилрихъ галаз санал, 
1941-1945-йисарин Ватандин ЧIехи дяведа Гъалибвилин 75 йи-
сан юбилейдиз талукьарна «Сад памяти – сад жизни» шартIунин 
тIвар алаз майдандал кутунвай багъдиз килигна. Ана 54 тар цанва. 
РикIел хуьнин тар акIурунин карда Сулейман-Стальский райондин 
агъсакъалрин Советдин патай райондин Кьил Нариман Абдулму-
талибова, умуми образованидин идарайрин руководителри, грэп-
плингдай дуьньядин чемпион Далгат Османова иштиракна.

Яру лент атIунин церемония ДР-дин Кьил Владимир Васи-
льева тухвана. Ада махачкъалавийриз, мугьманриз лишанлу и 
вакъиа ва ЦIийи йис мубаракна, хъсан кIвалахдай абуруз чух-
сагъул лагьана. Кьилди алхишдин гафар Владимир Васильева 
Махачкъаладин Центральный площадь цIийикIа туькIуьр хъуву-
низ пулунин такьатралди куьмек гунай Москвадин Гьукуматдиз 
лагьана.

- Тар уьмуьрдин ярж яз гьисабзава, ада гьам цIийи уьмуьр, гьам-
ни чи ата-бубайрин алатай вахтар эбеди рикIера амукьун шартIлу 
лишанралди къалурзава, - къейдна Нариман Абдулмуталибова. – 
Бубайрин игитвал чи экуь гележегдин заминвал хьана. Чна, культу-
радин къенин мярекатда иштиракуналди, къенин ислягь вахтунда 
яшамиш жедай мумкинвал гунай абуруз разивилин, чухсагъулдин 
гафар лугьузва.

Шадвилин мярекат концертдин чIехи программа къалуруналди 
акьалтI хьана.                                                         

             Райондин сайтди хабар гузва Школайриз – цIийи автобусар

Гуьгьуьл къачуна

ЦIийи йисуз ханвай сифтегьан аял тебрикна
5-январдиз муниципальный райондин 

Кьил Нариман Абдулмуталибов ЦРБ-дин 
аялар хадай отделенидиз мугьман хьана ва 
Таибова Тамиладиз цIийи йисуз ханвай гада 
мубаракна.

Аял 5-январдиз пакаман сятдин кьудан 
зураз хана. Аялдин кьакьанвилел 51 сан-
тиметр алай, заланвал 3 килограммни 980 
грамм тир. Кьулан СтIалдал яшамиш жез-
вай Таибоврин хизанда им 2-аял я.

Нариман Абдулмуталибова 2020-йисуз 
сифтегьан аял ханвай дидедив райондин 
администрациядин ва Имам Яралиеван 
мергьеметлувилин «Умуд» фондунин патай 
пулунин ва гьакIни недай шейэр авай пиш-
кешар гана, адахъ ва гьакIни аялдихъ сагъ-
ламвал ва бахт хьана кIанзавайди лагьана.

ЦIийи йисуз аял ханвай дидедин ва адан 

веледдин тIварцIихъ тебрикдин хуш келимаяр гваз 
эхирдай анал райадминистрациядин Кьилин 1-замести-
тель Лацис Оруджев ва ЦРБ-дин кьилин духтур Жафер 
Къурбанисмаиловни рахана.

«Лезгистандин булахар»
ЦIийи йисан вилик Кьасум-

хуьруьн телевиденида «Лезги-
стандин булахар» тIвар алаз са 
шумуд сериядикай ибарат до-
кументальный фильмдин пре-
зентация кьиле фена. Презен-
тациядилай кьулухъ райондин 
Кьил Нариман Абдулмутали-
бов фильм гьазурнавай автор-
дихъни оператордихъ - Нари-
ма Жамаловадихъни Мегьамед 
Мегьамедхановахъ галаз гуь-
руьшмиш хьана.

Гуьруьшдин вахтунда филь-
мдин автор Нарима Жамалова-
ди ам гьазурунин фикир ара-
дал атуникай ва съёмкайриз 
талукь кIвалахдикай суьгьбет-
на. Ада къейд авурвал, Сулей-
ман-Стальский районда авай 
булахрин гуьрчегвили ам ва 

оператор Мегьамед Мегьа-
медханов и имаратар виридаз 
раиж авунин - са шумуд сери-
ядин (паюнин) фильм гьазуру-
нин фикирдал гъана.

- Фильмдин сифтегьан пай 
къалурайдалай кьулухъ чал 
райондин жуьреба-жуьре хуь-
рерин агьалийрилай съёмкаяр 
давамарун тIалабзавай чарар 
агакьна, гьикI хьи, къадим вах-
тарилай инихъ инсанри иш-
лемишзавай хейлин булахар 
фильмдин и паюна гьакьнава-
чир. Нетижада чна агьалийрин 
чпин куьмекдалди тамам про-
ект арадал гъун кьетIна, - ла-
гьана фильмдин авторди.

Нариман Абдулмуталибо-
ва «Лезгистандин булахар» 
фильм арадал гъунай Нарима 

Жамаловадиз ва Мегьамед Ме-
гьамедхановаз сагърай лагьана 
ва райондин тарихдиз талукь 
ктабар, гьакIни Имам Яралие-
ван мергьеметлувилин «Умуд» 
фондунин тIварунихъай пул-
дин пишкеш гана.

- Куьне кьетIенди тир чи 
культурадин ивирар хуьн па-
тал хийирлу кIвалах авунва. 
Булахар аваз хьунин нетижа 
яз, чи хуьрер арадал атана ва 
и карди абур хуьниз куьмекна. 
Идакай акьалтзавай несилдиз 
чир хьун лазим я. Булахри къа-
дим девиррин сирер ва сихил-
рин арада алакъа хуьзва. Чи 
макандин тамашуниз лайихлу 
машгьур чкайрикай фильмаяр 
арадал гъунин кIвалах давама-
рун лазим я, - къейдна Н. Аб-
дулмуталибова.
Чин гьазурайди - Х. Кьасумов 

Сатира ва юмор 
      «ГЪИЛ АЧУХ
            ЕЗНЕ»

Алини Маржанат сифте сефер 
яз чпин руш тухванвай кIвализ 
мугьмандиз фена. Адетдин жу-
зун-качузун авурдалай гуьгъуь-
низ езне къецел экъечIна. Адаз 
вичин амай кьве верч яран буба-
дихъайни дидедихъай кIевириз 
ва абур кьуна демекда тваз кIан 
жеда. Алидиз вичин езнедин 
мутIлакьвиликай са шумуд касди-
вай ван хьанвай.

- Пагь, инсанрини талгьудай 
гафар, акъуд тийидай ванер-сесер 
жедач, - езнедиз ван къведайвал 
лагьана Алиди вичин папаз. - Езне 
мутIлакь кас я лугьуз, шумуда чи 

Утерянный аттестат о полном среднем образовании серии 
Б за №3677430, выданный в 2005 году Даркушказмалярской 
СОШ на имя  Багиевой Ракият Кехлербековны, считать недей-
ствительным.

Внимание! На дорогах  дети! 
За 2019 год на территории Су-

лейман-Стальского района всего 
зарегистрировано 13 дорожно-
транспортных происшествий, в 
результате которых погибло – 4 и 
травмировано – 17 человек. Из со-
вершенных 13 ДТП 2 с участием 
детей.

15-августа 2019 года, примерно 
13 часов 30 минут, на 3 км. авто-
дороги «Мамрач-Ташкапур» сел. 
Герейхановское 1-отделение, во-
дитель Д. М. Темирханов, 1956 
года рождения, проживающий в 
сел. Сийидкент Сулейман-Сталь-
ского района, управляя автомоби-
лем КИА XM SORENTO за госу-
дарственными регистрационными 
знаками Е 876 УО 190, допустил 
наезд на ребенка Садикова Д. М., 
2013 года рождения, проживающе-
го в сел. Герейхановское 1-отделе-
ние, который внезапно выбежал на 
проезжую часть дороги и ударился 
об правый бок переднего бампера 
автомобиля. В результате ДТП, 
ребенок был доставлен в ЦРБ сел. 
Касумкент с телесными поврежде-
ниями. Водитель был трезв, 

7-октября 2019 года, пример-
но 18 часов, на 13 км. автодороги 
«Куркент-Карчаг-Сиртыч» в сел. 

Карчаг Сулейман-Стальского рай-
она, водитель Г. К. Селимов 1985 
года рождения, проживающий в 
сел. Зизик, управляя автомобилем 
ВАЗ—2114 за государственными 

регистрационными знаками Х337 
МР 120, допустил наезд на ребен-
ка Девриевой С. З., 2006 года рож-
дения, проживающей в сел. Кар-
чаг Сулейман-Стальского района, 
которая шла по краю дороги ре-
зультате ДТП, ребенок доставлен 
в ЦРБ г. Дербент, где от получен-
ных телесных повреждений скон-
чалась. Водитель был в нетрезвом 
состоянии.

С 26-декабря 2019 года по 
11-января 2020 года на террито-

рии Сулейман-Стальского района 
проводится оперативно-профи-
лактическое мероприятие «Вни-
мание- дети» направленное на 
формирование и привитие у детей 
и подростков навыков безопасно-
го поведения на дорогах во время 

зимних каникул.
В местах расположе-

ния учебных и дошколь-
ных учреждений, для 
снижения скоростных 
режимов установлены 
искусственные неровно-
сти и дорожные знаки.

Также за 2019 год со-
трудниками ОГИБДД 
ОМВД РФ по Сулей-
ман-Стальскому району 
к административным 
ответственностям за 
различные бестелесные 

правонарушения на дорогах при-
влечены  2845 граждан, из которых 
в состоянии алкогольного опьяне-
ния – 77.

Оперативно-профилактические 
мероприятия по соблюдению пра-
вил безопасности дорожного дви-
жения ОГИБДД ОМВД России 
по Сулейман-Стальскому району 
будут проводить и впредь.

Агасов Г. М., начальник  
ОГИБДД ОМВД России по Су-
лейман-Стальскому району       

чинар канай? Езнеди лагьайтIа, 
амай кьве верч тукIвазва.

Езнедиз, кьве верчни тукIуни-
лай гъейри, маса чара амукьнач...

   РАЗИВАЛ

     Х. Кьасумов

  ЧIехи артист рикIел хкана
Малум тирвал, алай йисан 1-январдиз чи баркаллу районэгь-

ли, Россиядин лайихлу артист, Дагъустандин халкьдин артист, 
бажарагълу шаир ва режиссер Абдулкъадир Сайдумович Сай-

думов дидеди хайидалай инихъ 90 йис тамам хьанва. Гьайиф 
хьи, ам 2002-йисуз начагъвиликди чи арадай фад акъатна. Амма 
чIехи бажарагъдин сагьиб тир ам къенин юкъузни хайи халкьдиз 
сейли яз ама. И кардин гьакъиндай адан хайи хуьр тир ДаркIуш-
къазмайрин кьилин куьчедиз адан тIвар гуни ачух шагьидвал ий-
изва.

Гьар йисуз 1-январдиз, ам хайи юкъуз, регьметлуда вичел чан 
аламаз вичин дустариз веси авурвал, адан бажарагъдиз ва инсан-
вилин ерийриз гьуьрметзавай дустар и хуьруьн «ПIирен тамун» 
къерехда авай сурара фарикъат  хьанвай чIехи артистдин сурал 
мугьман жезва ва ам рикIел хкизва.

Алай йисан 1-январдиз, хъсан адет хьанвайвал, кьиле адан 
руьгьдин стхайрикай сад тир Дагъустандин халкьдин шаир Май-
рудин Бабаханов аваз дустарин са десте – Шагьабудин Шабатов, 
Навои Бутаев, Азиз Мирзебегов, КТВ-дин къуллугъчи Мизаму-
дин Магьмудов ва и цIарарин автор мугьман хьана. Адан экуь 
къамат, хьайи крар рикIел хкайдалай ва адаз бахшнавай шиирар 
кIелайдалай гуьгъуьниз абур Абдулкъадир Сайдумован уьмуьр-
дин юлдаш Якъут халадин гуьгьуьл кьаз адаз мугьман хьана.

                                                                                   А. Камилов 

ЦIийикIа туькIуьр хъувуна
Дагъустан Республикадин 

электросетовой комплексдин 
мягькемвал хкажунин про-
граммадихъ галаз кьадайвал, 
алатай йисуз районда 17 ки-
лометрдин мензилда экверин 
линияр цIийи столбайралди ва 
симералди эвезна, гьакIни хуь-
рера цIийи 27 трансформатор 
эцигна.

Районда кIарасдин столбаяр 
ракьунни бетондин столбай-
ралди эвезунин ва цIийи транс-
форматорар эцигунин кIвалахар 
алай йисузни давамарда.

Х. Гьажибалаев
Шикилда: Эминхуьре цIийиз эцигнавай трансформатор

«Сулейман-Стальский район» муниципальный райондин 
администрациядин работникрин коллективди ва райондин 
Собранидин депутатри Мегьамедрагьимов Амахан Мегьа-
медрагьимович бедбахтвилин дуьшуьшдикди вахтсуздаказ 
кечмиш хьунихъ галаз алакъалу яз адан хизандиз ва мукьва-
кьилийриз башсагълугъвал гузва.

«Сулейман-Стальский район» муниципальный райондин 
администрациядин работникрин коллективди ва райондин Со-
бранидин депутатри играми диде Саибат кечмиш хьунихъ га-
лаз алакъалу яз Абасов Абас Мирзеагъаевичаз, адан хизандиз 
ва мукьва-кьилийриз башсагълугъвал гузва.

Сувабдин крар рикI михьи инсанри ийида
Районда кардик квай агьалий-

риз социальный рекьяй къул-
лугъзавай комплексный Центр 
(КЦСОН) ва тежрибалу аш-
паз Зирифа Абдулгьалимовади 
кIвалахзавай столовая Кьасум-
хуьрел сад-садан патав гва. И цен-
традиз тIимил таъмин хизанрай 
тир, чпихъ гелкъуьн кIанзавай 
аялар гъизва, абурухъ галаз лого-
педди, патронажный медсестра-
ди, массажистди, юристди ва  
маса пешекарри кIвалах тухузва, 
гьакIни аялриз тIуьн гун теш-
килнава. И кIвалахра Центрадин 
пешекарриз рикI михьи, гъил 
ачух инсанрини чпелай алакьдай 
куьмекар гузва. ИкI, и йикъара 
ашпаз Зирифа Абдулгьалимова-
ди Центрадиз хуьрерай тIимил 
таъмин тир 10 хизандай гъанвай 
аялриз вичин патай пулсуздаказ 
тIуьнар ва ширинлухар авай па-
кетар гана.

- Чи КЦСОН-диз гъизвай аял-

риз Зирифа Гьажикеримовнади 
вичин патай тIуьнар, пишке-
шар гуз им сад 
лагьай сефер 
туш, - лугьузва 
К Ц С О Н - д и н 
яш тамам та-
хьанвайбурун 
р е а б и л и т а -
циядин от-
д е л е н и д и н 
з а в е д у ю щ и й 
Заира Азизо-
вади. – Ихьтин 
м е р г ь е м ет л у 
ва баркаллу 
кIвалахдай чна 
ва аялрин диде-бубайри адаз чух-
сагъул лугьузва.

Гьакъикъатдани, вичин пеше-
дал рикI алай, кIвалахдин гзаф 
йисарин тежриба авай ашпаз 
хьиз, З. Абдулгьалимова рикI 
михьи, гъил ачух инсанни я. Чун 
шагьид хьайивал, Кьасумхуьрел 

Ленинан куьчедин къерехдай 
тротуар тухузвай устIарризни З. 

Абдулгьалимовади вичин патай 
кьве юкъуз пулсуздаказ тIуьнар 
ганай.

Зирифа Гьажикеримовна 
хьтин мергьеметлу, гьа са вахтун-
да сувабдин крар ийизвай инсан-
риз аферин ва баркалла!
                                Х. Кьасумов 

 


